
ԱՏԵՆԱԽՈՍՈՒԹՅԱՆ  ԸՆԴՀԱՆՈՒՐ  ԲՆՈՒԹԱԳԻՐԸ 

 
Ատենախոսության թեմայի արդիականությունը։ ՀՀ տնտեսության 

զարգացման ներկա փուլում առաջնահերթ լուծում պահանջող խնդիրների շարքում 

առանձնահատուկ տեղ են զբաղեցնում երկրի տարածքային միավորների սոցիալ- 

տնտեսական զարգացման մակարդակների միջև ձևավորված խիստ 

անհամաչափությունների մեղմացման և դրանցում առկա տնտեսական 

ռեսուրսների՝ հատկապես գյուղատնտեսական նշանակության հողերի և 

աշխատուժի արդյունավետ օգտագործման խնդիրները։ 

Երկրի տարածքային միավորների համաչափ զարգացում ապահովելու 

խնդիրը պետության կարևոր գործառույթն է, երկրի տարածաշրջանային 

քաղաքականության հիմնական նպատակը։ Երկրի քաղաքացիները, անկախ 

բնակության վայրից, պետք է նույնանման հնարավորություններ ունենան 

աշխատելու, եկամուտ ստեղծելու, կենսամակարդակ և կյանքի պայմաններ 

ապահովելու։ Ցավոք, այդ հնարավորությունները հանրապետությունում ըստ 

տարածքային միավորների այժմ խիստ տարբերվում են և դա իր բացասական 

ազդեցությունն է թողնում երկրի մասշտաբով տնտեսական ռեսուրսների 

արդյունավետ օգտագործման և դրա հետևանքով համախառն արդյունքի ծավալի, 

տնտեսական աճի, աղքատության մակարդակի և երկրի սոցիալ-տնտեսական 

իրավիճակը ներկայացնող մակրոտնտեսական մյուս բնութագրիչների վրա։ 

Այս երկու հիմնախնդիրները պատճառահետևանքային կապերով 

փոխկապակցված են և դրանցից յուրաքանչյուրի հաղթահարման ուղղությամբ 

իրականցվող գործընթացներն ուղղակի ազդեցություն են ունենում մյուս 

հիմնախնդրի վրա։ Այպես, եթե երկրի տարածքային միավորները դիտարկենք 

որպես սոցիալ-տնտեսական համակարգեր, ինչը չպետք է առարկություն 

առաջացնի, գոյատևման և զարգացման սկզբունքներից ելնելով դրանցում կարելի է 

առանձնացնել հետևյալ ենթահամակարգերը՝ տնտեսական, սոցիալական և 

բնական միջավայրի։ Այս ենթահամակարգերից յուրաքանչյուրի զարգացման 

մակարդակը պայմանավորվում է երկու գործոններով՝ առկա ռեսուրսներով և 

կառավարման արդյունավետությամբ, ներառյալ նաև ռեսուրսների կառավարումը։ 

Այս առումով,  եթե ՀՀ տարածաշրջանային քաղաքականության  ներկա փուլի 

նպատակը երկրի տարածքային միավորների սոցիալ-տնտեսական զարգացման 

մակարդակների անհամաչափությունների մեղմացումն է, ապա տնտեսական 

ռեսուրսների արդյունավետ օգտագործումը պետք է համարվի խնդրի լուծման 

հիմնական ուղղություն։ Այլ կերպ ասած, այս երկու խնդիրները պետք է դիտարկվեն 

նույն համատեքստում։ 

Երկրի արդյունավետ կառավարումը պահանջում է ոչ միայն այդ հարցերի 

նկատմամբ մշտական ուշադրություն, այլ նաև դրանց ժամանակին բացահայտելուն 

և լուծմանն ուղղված քաղաքականություն մշակելու և այն իրողություն դարձնելու 

նպատակով լուրջ տեսամեթոդական և գիտական հետազոտությունների 

իրականացում։ 

Հանրապետությունում և՛ մարզային, և՛ համայնքային կտրվածքով 

տարածաշրջանային   քաղաքականության   շրջանակներում   իրականացվել   և 



4  

իրականացվում են զգալի թվով ծրագրեր, որոնք հիմնականում ուղղված են 

արտադրական և սոցիալական ենթակառուցվածքների բարեփոխումներին և 

ստեղծմանը։ Սակայն, չնայած այդ ամենին, այնպիսի տպավորություն է ստեղծվում, 

որ երկրում իրականացվում է պասիվ տարածաշրջանային քաղաքականություն։ 

Այդ մասին է վկայում նաև այն, որ ՀՀ տարածաշրջանային քաղաքականության 

հայեցակարգը միայն 2011 թվականին է մշակվել, որն էլ, կարծում ենք, վերանայման 

կարիք ունի այն առումով, որ չի արտացոլում բոլոր տարածքային միավորների 

ներառումով տարածաշրջանային զարգացման հիմնախնդիրներն ու դրանց 

հաղթահարման ուղղությունները, ինչն ակնկալվում է նման փաստաթղթից։ 

ՀՀ տարածքային միավորների համաչափ զարգացման և դրանցում առկա 

տնտեսական ռեսուրսների արդյունավետ օգտագործման հիմնախնդիրները 

տնտեսագետ-գիտնականների ուշադրությունից նույնպես դուրս չեն մնացել։ 

Այդ երկու խնդիրներն Էլ առանձին-առանձին բազմիցս ուսումնասիրվել և 

քննարկվել են տարբեր տեսանկյուններից (երևույթի առաջացման պատճառների, 

հետևանքների, գնահատման, հաղթահարման ուղղությունների և այլն): Այդպիսի 

հետազոտություններից է նաև սույն աշխատանքը։ Այն առանձնանում է 

շուկայական տնտեսության պայմաններում երկու կարևոր հիմնախնդիրների 

(տարածքային միավորների սոցիալ-տնտեսական զարգացման մակարդակների 

անհամաչափությունների մեղմացման և տարածքային միավորներում առկա 

տնտեսական ռեսուրսների արդյունավետ օգտագործման) համատեղ դիտարկման 

և դրանց հաղթահարման տեսագործնական հարցերի ուսումնասիրության 

ուղղվածությամբ։ 

Վերոհիշյալ հիմնախնդիրները, որոնց լուծումները հնարավոր է գտնել 

ռեսուրսների տեղաբաշխման և կառավարման արդյունավետ մեխանիզմների 

մշակման և իրականացման միջոցով, պայմանավորում են ատենախոսության 

թեմայի  արդիականությունը։ 

Հետազոտության նպատակը և խնդիրները։ Ատենախոսության հիմնական 

նպատակը երկրում ձևավորված տարածքային միավորների սոցիալ-տնտեսական 

մակարդակների անհամաչափությունների ուսումնասիրությունն է դրանցում առկա 

տնտեսական ռեսուրսների արդյունավետ օգտագործման, փոխկախվածության 

համատեքստում, և այդ հիմնախնդրի լուծման մոտեցումների շուրջ 

առաջարկությունների մշակումն ու հիմնավորումն է։ Այդ նպատակին համապա- 

տասխան առաջադրվել են հետազոտության կառուցվածքը և տրամաբանությունը 

կանխորոշող հետևյալ խնդիրները. 

 ուսումնասիրել տարածքային միավորների զարգացման 

անհավասարաչափությունների ձևավորման և կարգավորման տեսական 

հիմքերը, 

 կատարել ՀՀ մարզերում առկա տնտեսական ռեսուրսների և ստեղծված 

արդյունքի համեմատական վերլուծություն, 

 ըստ տնտեսության տարբեր ոլորտների կատարել մարզերում ստեղծված 

արդյունքի և անհամաչափությունների դինամիկ համեմատական 

վերլուծություն, 

 մշակել ՀՀ մարզերի ռեսուրսներով ապահովվածության վարկանիշային 

գնահատականներ ձևավորելու մեթոդաբանություն, հաշվարկել 

վարկանիշային գնահատականներ և մարզերը դասակարգել ըստ 

ռեսուրսաապահովվածության  մակարդակի, 

 գնահատել մարզերի ռեսուրներ-արդյունք կտրվածքով համեմատական 

արդյունավետությունը, կատարել գյուղատնտեսական նշանակության 

հողերի որոշակի հատվածի չմշակման պատճառների վերլուծություն, 

 քննարկել տարածաշրջանային և ոլորտային քաղաքականությունների 

փոխհամաձայնեցման  հիմնահարցերը, 

 հիմնավորել, որ ռեսուրսների արդյունավետ օգտագործման ապահովումը 

տարածաշրջանային անհավասարաչափությունների հետ համատեղ 

պետք է դիտարկել որպես տարածաշրջանային քաղաքականության 

խնդիր, 

 հիմնավորել, ՀՀ պայմաններում տարածքային զարգացման 

մակարդակների անհամաչափությունների մեղմացման և ռեսուրսների 

արդյունավետ օգտագործման հիմնախնդիրների հաղթահարման 

ուղիները, 

 մշակել և առաջարկել հանրապետությունում գյուղատնտեսական 

նշանակության հողերի արդյունավետ օգտագործմանն ուղղված 

նպատակային ծրագրի կառուցվածքը։ 

Հետազոտության օբյեկտը և առարկան: Ատենախոսության օբյեկտը երկրի 

տարածքային միավորներն են (ՀՀ մարզերը և համայնքները), դրանցում առկա 

տնտեսական ռեսուրսները և տարածաշրջանային քաղաքականությունը, իսկ 

առարկան տարածքային միավորների սոցիալ-տնտեսական զարգացման 

մակարդակների անհավասարաչափությունների և դրանցում առկա տնտեսական 

ռեսուրսների միջև կապերի բացահայտումն ու գնահատումը, տարածաշրջանային 

քաղաքականության մշակման մեթոդաբանությունը, ինչպես նաև օբյեկտին և 

առարկային առնչվող հասկացությունների միանշանակ մեկնաբանումը։ 

Հետազոտության տեսական, մեթոդական և տեղեկատվական հիմքերը: 

Ատենախոսության տեսական  և մեթոդական հիմքը կազմել են տարածքային 

միավորների անհամաչափություններին, ռեսուրսների արդյունավետ օգտա- 

գործմանը և տարածաշրջանային քաղաքականությանը վերաբերող հայրենական 

ու արտասահմանյան տնտեսագետների գիտական աշխատանքները: 

Հետազոտության ընթացքում օգտագործվել են ՀՀ օրենքներն ու իրավական 

ակտերը, ՀՀ կառավարության որոշումները, նախարարությունների և միջազգային 

կազմակերպությունների զարգացման ծրագրերը, միջազգային փորձը և 

համացանցային  ռեսուրսները: 

Հետազոտության համար տեղեկատվական հիմք են ծառայել ՀՀ ԱՎԾ 

կողմից հրատարակված վիճակագրական և վերլուծական նյութերը և ՀՀ-ում 

գործող միջազգային կազմակերպությունների (“Հազարամյակի մարտահրավեր” 

կորպորացիա, Ասիական զարգացման բանկ, “Լինսի” հիմնադրամ, DFID, TACIS, 

USAID  և  այլն)  ծրագրերն  ու  հաշվետվությունները:  Աշխատանքում  լայնորեն 

օգտագործվել  է  UNDP  “Համայնքային  զարգացում”  ծրագրի  շրջանակներում 

ձևավորված ՀՀ համայնքների տեղեկատվական բազան։ 

Ատենախոսությունում կիրառվել են վիճակագրական խմբավորումների, 

համեմատական վերլուծությունների և տնտեսամաթեմատիկական մեթոդներ, 

փորձագիտական հետազոտությունների անցկացման  և գնահատումների 

եղանակներ: 

Հետազոտության հիմնական գիտական արդյունքները և նորույթը: 

Աշխատանքում նորույթ ենթադրող արդյունքների թվում կարևորվում են 

հետևյալները. 

 տարածաշրջանային քաղաքականության հասցեականության 

ապահովման տեսանկյունից առաջնահերթությունը տրվել է երկրի 

տարածքային միավորների ռեսուրսներով ապահովվածության 

գնահատմանը և առաջարկվել է այդ գնահատականների ձևավորման 

մեթոդաբանություն, 

 առաջարկված մեթոդաբանության կիրառումով հաշվարկվել են ՀՀ 

մարզերի ռեսուրսներով ապահովվածության վարկանիշային 

գնահատականներ և դրանց հիման վրա ձևավորվել է մարզերի 

դասակարգում, 

 պարփակող թաղանթի մեթոդի (DEA) կիրառումով գնահատվել է ՀՀ 

մարզերի ռեսուրսների օգտագործման համեմատական 

արդյունավետությունը, 

 քննարկվել է տարածքային և ոլորտային քաղաքականությունների 

առաջնայնության և իրավիճակային փոխհամաձայնեցման խնդիրը, և 

առաջարկվել է լուծման տարբերակային մոտեցում, 

 գյուղատնտեսական նշանակության հողերի որոշակի հատվածի չմշակման 

պատճառների փորձագիտական տեղեկատվության վերլուծության հիման 

վրա հիմնավորվել է երկրում այդ հիմնախնդրի հաղթահարման 

նպատակով ըստ տարածքային միավորների տարբերակված 

մոտեցումների կիրառման անհրաժեշտությունը, և այն իրականացնելու 

համար առաջարկվել է համայնքների շրջանացման գաղափարն ու 

ալգորիթմը։ 

Հետազոտության արդյունքների գիտագործնական նշանակությունը: 

Հետազոտության արդյունքներն ունեն ինչպես տեսական-մեթոդաբանական, 

այնպես էլ գործնական  նշանակություն: Դրանք կարող են  օգտագործվել 

հանրապետության գործադիր իշխանության մարմինների, մարզպետարանների և 

ՏԻՄ-ի կողմից` տարածքային զարգացման և ռեսուրսների արդյունավետ 

օգտագործման նպատակով ծրագրերի մշակման գործընթացներում։ 

Աշխատանքի որոշ արդյունքներ հաշվի են առնվել ՀՀ տարածքային 

կառավարման նախարարության կողմից` տարածքային համաչափ զարգացմանն 

ուղղված միջոցառումների մշակման ընթացքում: 

Ատենախոսության արդյունքների փորձարկումը և հրապարակումները: 

Ատենախոսության հիմնական արդյունքները հրատարակվել են չորս գիտական 

հոդվածներում: 

Ատենախոսության կառուցվածքը և ծավալը: Ատենախոսությունը 

բաղկացած է ներածությունից, երեք գլխից, եզրակացություններից, օգտագործված 

գրականության ցանկից և հավելվածից: Ատենախոսության ընդհանուր ծավալը 120 

էջ է (առանց հավելվածի): 

 

 

ԱՏԵՆԱԽՈՍՈՒԹՅԱՆ  ՀԻՄՆԱԿԱՆ  ԲՈՎԱՆԴԱԿՈՒԹՅՈՒՆԸ 

 
Ատենախոսության «Ներածություն» բաժնում հիմնավորվել է թեմայի 

արդիականությունը, ներկայացվել են հետազոտության օբյեկտը և առարկան, 

նպատակը և հիմնախնդիրները, գիտական նորույթը, տեսական, 

մեթոդաբանական և տեղեկատվական հիմքերը, ստացված արդյունքների 

գործնական նշանակությունը և օգտագործումը, ստացված արդյունքների 

փորձարկումը և հրապարակումները, ինչպես նաև ատենախոսության կաուցվածքը 

և ծավալը։ 

Ատենախոսության առաջին՝ «ՀՀ մարզերի արտադրական ռեսուրսների 

տեղաբաշխումը և միջմարզային տնտեսական զարգացման անհավասարա- 

չափությունների դրսևորումները» գլխում կատարվել է երկրի տարածքային 

միավորների տնտեսական զարգացման մակարդակների անհավասարաչա- 

փությունների ձևավորման տեսական հիմքերի վերլուծություն, ներկայացվել են ՀՀ 

մարզերի ընդհանուր բնութագրերը՝ առանձնահատուկ ուշադրություն դարձնելով 

դրանցում տնտեսական ռեսուրսների առկայությանը և զարգացման ներկա և 

հնարավոր ուղղություններին։ Գնահատվել է մարզերի մասնագիտացումը 

արդյունաբերության, գյուղատնտեսության և ծառայությունների ոլորտներում, 

կատարվել է մարզերի տնտեսական զարգացման մակարդակների և դրանց 

անհավասարաչափությունների  դինամիկ  վերլուծություն։ 

Երկրի տարածքային միավորների համաչափ զարգացում ապահովելու շուրջ 

ձևավորված տեսական մոտեցումների ուսումնասիրությունը ցույց է տալիս, որ բոլոր 

տեսական մոտեցումներում տարածքային միավորների զարգացման 

մակարդակների միջև անհավասարաչափությունների առաջացման պատճառը 

համարվում է դրանցում առկա տնտեսական բնական ծագում ունեցող ռեսուրսների 

կառուցվածքային և որակային տարբերությունները։ 

Իրարամերժ տեսակետներ են ձևավորվել տարածքային զարգացման 

անհավասարաչափությունների մեղմացման գործընթացին պետության 

մասնակցության անհրաժեշտության շուրջ։ 

Նոր դասական դպրոցի ներկայացուցիչները (Բ. Օհլին, Ջ. Բորց և այլոք) 

գտնում են, որ շուկայական մեխանիզմներն են կարգավորում երկրի տարածքային 

միավորների սոցիալ-տնտեսական զարգացման մակարդակների 

անհավասարաչափությունների մեղմացումը և հերքում են պետության 

մասնակցության անհրաժեշտությունը այդ գործընթացին։1 

 
 

1 Ohlin B, Interregional and International Trade: Revised Edition, Harvard University Press, 

1967, p. 143 

Հակառակ կարծիքի են քեյնսյան դպրոցի ներկայացուցիչները։ Ըստ Ջ. 

Ֆրիդմանի, շուկայական մեխանիզմները չեն կարող ապահովել երկրի 

տարածքային միավորների համաչափ զարգացման մակարդակ, 

անհավասարաչափությունների առկայության պայմաներում՝ հավասարա- 

կշռություն, և տարածքային զարգացումը պետք է կարգավորվի միայն պետության 

միջամտության  միջոցով։2 

Արմստրոնգը և Թեյլորը գտնում են, որ թույլ զարգացած տարածա- 

շրջաններին պետության աջակցությունը անհրաժեշտ է և շահավետ, քանի որ այն 

թույլ է տալիս խուսափել սոցիալական լարումներից, ինֆլյացիոն ճնշումներից։3 

Այս երկու հակադիր ուղղություններն էլ տարածաշրջանների մրցակցությունն 

են դիտում որպես զարգացման շարժիչ ուժ։ Առաջին մոտեցման պայմաններում 

մրցակցությունը առաջ է բերում արտադրական ռեսուրսների (ներդրումների և 

աշխատողների) տեղաշարժեր և արդյունքում տարածքային զարգացման 

մակարդակների միջև ձևավորվում է հավասարակշռություն։ 

Եթե տարածքային զարգացմանը պետության մասնակցության հարցին 

մոտենանք տնտեսության հավասարակշռության սկզբունքի տեսանկյունից, ապա 

տարածքային միավորների տնտեսական զարգացման մակարդակների միջև փոքր 

շեղումները շուկայական տնտեսության պայմաններում օգտակար են այն առումով, 

որ դրանք միայն կարող են  ակտիվացնել մրցակցությունը, բերելով նոր 

հավասարակշիռ մակարդակի՝ ավելի բարձր տնտեսության զարգացման 

մակարդակով։ 

Այսպիսի իրավիճակում տարածքային միավորները կարելի է դիտել որպես 

ինքնակարգավորվող համակարգեր և պետության միջամությունը տարածքային 

զարգացման գործընթացին ցանկալի չէ։ 

Այսպիսով, ելնելով «սոցիալական արդարության» սկզբունքից և հաշվի 

առնելով մրցակցությունը խրախուսելու սկզբունքը, պետք է գնահատել, թե 

տարածքային միավորների զարգացման մակարդակների անհավասարաչա- 

փությունների ինպիսի չափն է անընդունելի և երբ է պետության միջամտությունը 

դառնում անհրաժեշտ։ 

Այս հարցին դիպուկ պատասխան է տվել տարածաշրջանային հայտնի 

տնտեսագետ Ա. Լեկսինը, նշելով, որ ժողովուրդն ինքն է որոշում տարածքային 

միավորների սոցիալ-տնտեսական զարգացման  մակարդակների միջև 

անթույլատրելի անհավասարաչափությունների չափը իր համապատասխան 

վարքագծով։4 

Երկրի տարածաշրջանների սոցիալ-տնտեսական զարգացման 

մակարդակների անհավասարաչափությունների ձևավորման, գնահատման, 

կարգավորման հարցերի շուրջ տեսագործնական մոտեցումների վերլուծությունը 

թույլ է տալիս կատարել հետևյալ եզրակացությունները. 
 

 

2 Friedmann J, Regional Development Policy: A Case Study of Venezuela, 1966, MIT Press, p.57 
3 Armstrong M, Taylor J, Regional Economics and Policy, 3rd edition, New Jersey, Wiley-

Blackwell, 2000, p49 
4   neKcl.'H  B.H.,  WBeL.oB  A.H.,  rocvAapcrBo  l.'  perl.'oHl.  Teopl.'H  l.'  npaKrl.'Ka  

rocvAapcrBeHHoro perv l.'poBaHl.'H reppl.'ropl.'a bHoro pa3Bl.'rl.'H, Y CC, MocKBa, 2002, crp. 32 

 շուկայական տնտեսության պայմաններում տարածքային միավորների 

զարգացման մակարդակների անհավասարաչափությունների հիմնական 

պատճառը դրանց արտադրական հնարավորությունների 

տարբերություններն են (ռեսուրսային, աշխարհաքաղաքական, 

ագլոմերացիոն, ենթակառուցվացքային, ժողովրդագրական և այլն) և այն 

կարող է ձևավորվել զարգացման տարբեր մակրդակ ունեցող երկրներում, 

 այդ իրավիճակի կարգավորմանը պետության մասնակցության 

անհրաժեշտության հարցի շուրջ, չնայած մասնագետների հակադիր 

դիրքորոշումների, միջազգային փորձը ցույց է տալիս, որ տարածքային 

միավորների զարգացման մակարդակների 

անհավասարաչափությունների պետական կարգավորման տարբեր 

մոդելներ արդյունավետ կիրառություն են գտել շատ երկրներում, 

 այս խնդիրն առանձնահատուկ նշանակություն է ձեռք բերել պլանային 

համակարգից շուկայական հարաբերությունների անցած երկրներում, այդ 

թվում նաև ՀՀ-ում, պայմանավորված կառավարման համակարգի, 

տնտեսության կառուցվածքային փոփոխությունների,  արտադրական 

ռեսուրսների սեփականատերերի փոփոխության և այլ գործոններով, 

որոնք բնորոշ են միայն անցումային տնտեսությամբ երկրներին։ Դա 

խոսում է այն մասին, որ այս երկրներում տարածքային միավորների 

անհամաչափությունների մեղմացմանն ուղղված տարածաշրջանային 

քաղաքականությունը ևս պետք է ունենա առանձնահատկություններ և 

արդեն ձևավորված ու զարգացած երկրներում արդյունավետ 

կիրառություն գտած մոդելների կիրառումը այս երկրներում կարող է 

շոշափելի արդյունք չապահովել, եթե հաշվի չառնվեն ստեղծված 

իրավիճակի  առանձնահատկությունները։ 

ՀՀ մարզերի տարածքային միավորների տնտեսական զարգացման 

մակարդակների անհավասարաչափությունների գնահատման նպատակով 

ատնախոսությունում օգտագործվել է անհավասարաչափությունների թափի 

գործակիցը (ըստ մարզերի ցուցանիշի առավելագույն և նվազագույն արժեքների 

հարաբերությունը), իսկ որպես տնտեսության ոլորտներ դիտարկվել են 

արդյունաբերությունը, գյուղատնտեսությունը, շինարարությունը և 

ծառայությունները։ Ցուցանիշները համադրելի դարձնելու նպատակով դիտարկված 

ճյուղերում ստեղծված արդյունքը հաշվարկվել է մեկ բնակչի հաշվով։ Թվարկված 

ոլորտների գումարային արդյունքի մարզային անհավասարաչափությունների 

թափը 2004-2014թթ. ներկայացված է գծապատկեր 1-ում։ Դիտարկված բոլոր 

տարիներին մեկ բնակչի հաշվով առավելագույն արդյունք ունի Սյունիքի մարզը, 

իսկ նվազագույն՝ Տավուշի։ 2014թ.-ին այդ երկու մարզերի միջև 

անհավասարաչափության թափը կազմել է 2.84: 

Գծապատկեր 1. Ըստ մարզերի մեկ բնակչի հաշվով համախառն 

արտադրանքի ցուցանիշի անհավասարաչափության թափի դինամիկան 2004- 

2014թթ. 

 
ՀՀ մարզերի տնտեսական զարգացման մակարդակը բնութագրող 

հիմնական ոլորտներում ստեղծված արդյունքների փոփոխման դինամիկայի 

ուսումնասիրությունից հետևում է, որ. 

 ՀՀ մարզերի տնտեսական զարգացման մակարդակների միջև առկա է 

զգալի չափերի հասնող անհավասարաչափություն, ինչը չի կարող 

չանդրադառնալ այդ մարզերի բնակչության կենսապայմանների և կյանքի 

մակարդակի վրա։ Հաշվի առնելով, որ ներկայացված վերլուծությունը 

կատարվել է մարզային կտրվածքով՝ ըստ մարզերի միջինացված 

ցուցանիշների հիման վրա, ակնհայտ է, որ այդ 

անհավասարաչափություններն ավելի մեծ չափերի  կարող են  հասնել 

համայնքների միջև համեմատությունների պարագայում, 

 այդ անհավասարաչափությունների վերջին տարիների (2009-2014թթ.) 

փոփոխման դինամիկայի ուսումնասիրությունից հետևում է, որ այն չի 

կարելի դիտել որպես շուկայական մեխանիզմներով ինքնակարգավորվող 

երևույթ և պետության միջամտությունը անհավասարաչափությունների 

կարգավորման գործընթացի համար անհրաժեշտություն է։ 

Ատենախոսության երկրորդ՝ «ՀՀ մարզերում արտադրական ռեսուրսների 

օգտագործման արդյունավետության գնահատման խնդիրները» գլխում 

հիմնավորվել է տարածաշրջանային քաղաքականության մշակման և 

հասցեականություն ապահովելու տեսանկյունից մարզերի ռեսուրսներով 

ապահովվածության ամփոփ գնահատականներ ունենալու անհրաժեշտությունը և 

մշակվել է այդպիսի վարկանիշային գնահատականներ ձևավորելու 

մեթոդաբանություն։ Այդ մեթոդաբանության կիրառումով հաշվարկվել են մարզերի 

ռեսուրսներով ապահովվածության վարկանիշային գնահատականներ, 

պարփակող թաղանթի մեթոդով գնահատվել է մարզերի ռեսուրսների 

օգտագործման     համեմատական     արդյունավետությունը,     կատարվել     է 

5.22 

4.62 
4.19 

3.68 3.83 3.87 3.75 

3.25 
2.98 

3.19 
2.84 

գյուղատնտեսական  նշանակության  հողերի  ոչ  արդյունավետ  օգտագործման 

պատճառների վերլուծություն ։ 

Ներկայացնենք մարզերի  ռեսուրսներով ապահովվածության 

վարկանիշային գնահատականներ ձևավորելու մեր կողմից առաջարկվող 

մեթոդաբանությունը ։ 

Մասնակի ցուցանիշների ընտրությունը։ Մարզի ռեսուրսներով 

ապահովվածության ամփոփ գնահատական ստանալու նպատակով մասնակի 

ցուցանիշների ընտրությունը կատարվել է հետևյալ պահանջներից ելնելով  

 լինեն ընդհանրական, 

 ըստ մարզերի ունենան էական տարբերություններ, 

 դրանց արդյունավետ օգտագործումը դիտվի որպես մարզի և 

երկրի տնտեսական աճի կարևոր գործոն։ 

Որպես այդ պայմաններին բավարարող ռեսուրսներ դիտարկվել են՝ 

 գյուղատնտեսական նշանակության հողերը, 

 աշխատանքային  ռեսուրսները, 

 ընդերքի ռեսուրսները։ 

Ըստ մարզերի մասնակի ցուցանիշների համեմատելիությունը։ Ընտրված 

ռեսուրսներից երկուսը՝ գյուղատնտեսական նշանակության հողերը և ընդերքի 

ռեսուրսները ըստ մարզերի որակային հատկություններով համեմատելի չեն, ուստի 

մասնակի և ամփոփ ցուցանիշներ ձևավորելու նպատակով նախ անհրաժեշտ է 

դրանք բերել համեմատելի տեսքի։ ՀՀ ընդերքի ռեսուրսների տարածաշրջանային 

բաշխմանը նվիրված հետազոտություններում մարզերի այս ռեսուրսով 

ապահովվածության վարկանիշային գնահատականներ հաշվարկված են և սույն 

աշխատանքում օգտագործվել են այդ հետազոտությունների արդյունքները։5 

Գյուղատնտեսական նշանակության հողերը ըստ մարզերի ունեն 

տարբերություններ ոչ միայն զբաղեցրած տարածքների և հողատեսքերի 

կառուցվածքի առումով, այլ տարբեր գործոններով (բնակլիմայական պայմաններ, 

հողերի որակ և այլն) պայմանավորված եկամուտ ստեղծելու 

հնարավորություններով։ Դա անհրաժեշտություն է առաջացնում այդ ռեսուրսը 

(գյուղատնտեսական  նշանակության  հողատարածքներ)  բերել  ըստ  մարզերի 

համեմատելի տեսքի, որի համար առաջարկում ենք հետևյալ երկքայլ մոտեցումըя 

1. Մարզերի գյուղատնտեսական նշանակության 

հողատարածքներն ըստ համապատասխան հողատեսքերի (վարելահող, պտղատու 

այգիներ, խաղողի այգիներ, խոտհարկներ, արոտներ) նորմավորել յուրաքանչյուր 

հողատարածքին      համապատասխան      զուտ      եկամտի      կադաստրային 

գնահատականների նվազագույն արժեքի նկատմամբ հետևյալ բանաձևով  

  

 

5  Ա.Ավագյան, «ՀՀ ընդերքի ռեսուրսների աշխարհագրական գնահատականները», Երևան, 2000 

6 
Բանաձևերն առաջարկվել են մեր կողմից 

որտեղ` K -ն հողատեսքի համաթիվն է, j-ն մարզերի համաթիվն է, Jjk-ն k 
 հողատեսքի նորմավորված մեծությւնն է, zjk -ն k հողատեսքի զբաղեցրած տարածքն 
 է j մարզում, o jk -ն k հողատեսքի զուտ եկամտի կադաստրային գնահատականն է 
 j մարզում, min  o jk-ն k  հողատեսքի զուտ եկամտի նվազագույն  արժեքն է ըստ 

j 

մարզերի։  

2. Ամփոփ վարկանիշային գնահատականի կազմ հողային 

ռեսուրսները մեկ ցուցանիշով ներկայացնելու նպատակով ըստ հողատեսքերի 

նորմավորված հողային ռեսուրսների հիման վրա հաշվարկել գյուղատնտեսական 

նշանակության հողերի միասնական «բերված» տարածք, օգտագործելով կշռված 

միջինի բանաձևը. 

 

 (2) 

 

որտեղ` j
- -ն j մարզի գյուղատնտեսական նշանակության հողերի զբաղեցրած 

տարածքի «բերված» արժեքն է։ 
Մասնակի վարկանիշային գնահատականների ձևավորումը։ Ըստ ընտրված 

ցուցանիշների մարզերի ռեսուրսներով ապահովվածության մասնակի 

վարկանիշային գնահատականներ հաշվարկելու նպատակով կիրառել հետևյալ 

բանաձևը 

                                                              (3) 

 

որտեղ` Rjm -ը m  տեսակի ռեսուրսի մեծությունն է j  մարզում, rjm -ը j  մարզի 
վարկանիշային գնահատականն է ըստ m տեսակի ռեսուրսի։ 

Այս մոտեցումով վարկանիշային գնահատականներ հաշվարկելը 

նպատակահարմար է այն առումով, որ այն թույլ է տալիս ոչ միայն մարզերը 

դասակարգել ըստ ռեսուրսաապահովվածության, այլ նաև կատարել մարզերի 

համեմատական վերլուծություն ռեսուրսներով ապահովվածություն – արտադրված 

արդյունք կտրվածքով։ 

Ամփոփ վարկանիշային գնահատականի հաշվարկը։ Մարզի ռեսուրսներով 

ապահովվածության ամփոփ վարկանիշային գնահատականը հաշվարկել որպես 

մասնակի վարկանիշային գնահատականների կշռված միջին թվաբանական ըստ 

հետևյալ բանաձևի. 

 
 

 
որտեղ` -ը մասնակի ցուցանիշների թիվն է, j -ն j ցուցանիշի համեմատական 
կարևորության գնահատականը։ Սովորաբար այդ գնահատականները 

հաշվարկվում են փորձագիտական եղանակով։ 

Առաջարկված մեթոդաբանությունը մեր կողմից կիրառվել է մարզերի 

ռեսուրսներով ապահովվածության մասնակի և ամփոփ վարկանիշային 

գնահատականներ հաշվարկելու, մարզերն ըստ այդ ցուցանիշի դասակարգելու և 

համեմատական վերլուծություն կատարելու նպատակով:  

  Արդյունքները ներկայացված են աղյուսակ 1-ում։ 

 

Աղյուսակ 1  

ՀՀ մարզերի ռեսուրսներով ապահովվածության մասնակի և ամփոփ 

վարկանիշային գնահատականներն ու 1 բնակչի հաշվով ստեղծված արդյունքը 

 

 
 
 
 
 

 
№ 

 
 
 
 
 

 
Մարզերը 

 
 

 
Վարկանիշային 

գնահատականները 

 
 

Մարզերի 

ռեսուրս- 

ներով 

ապահով- 

վածության 

վարկանի- 

շային 

ամփոփ 

գնահա- 

տականը 

 
 
 

 
1 բնակչի 

հաշվով 

ստեղծված 

արդյունք, 

հազ.դրամ 

Ըստ 

հողային 

ռեսուրս- 

ների 

Ըստ 

ընդերքի 

ռեսուրս- 

ների 

Ըստ 

աշխատան- 

քային 

ռեսուրս- 

ների 

1 Արագածոտն 0.61 8.17 6.48 5.09 1,152.22 

2 Արարատ 0.54 7.87 10.27 6.23 1,186.05 

3 Արմավիր 0.74 1.87 13.2 5.27 950.99 

4 Գեղարքունիք 2.12 5.15 10.79 6.02 998.97 

5 Լոռի 1.7 15.34 14.13 10.39 884.55 

6 Կոտայք 0.5 10.19 14.3 8.33 1,139.48 

7 Շիրակ 1.3 7.64 15.39 8.11 777.32 

8 Սյունիք 1.24 36.87 6.26 14.79 2,123.58 

9 Վայոց ձոր 0.25 4.54 2.47 2.42 1,118.56 

10 Տավուշ 1 2.36 6.7 3.35 748.92 

 

 

 

Ուշագրավ են աշխատանքային ռեսուրսներով  ապահովվածության 

վարկանիշային գնահատականների և ստեղծված ամբողջ արտադրանքի 

համեմատության արդյունքները։ Շիրակի մարզը, որտեղ կենտրոնացված են 

աշխատանքային ռեսուրսների 15.39%-ը, ըստ ստեղծված արդյունքի զբաղեցնում 

է իներորդ դիրքը, իսկ Լոռու մարզը, որի վարկանիշային գնահատականը ըստ 

այդ ռեսուրսով ապահովվածության երկրորդն է, ըստ մեկ բնակչի հաշվով 

ստեղծված արդյունքի ութերորդն է։ 

Աղյուսակ 1-ում ներկայացված արդյունքները թույլ են տալիս մարզերը 

ռանգավորել ըստ ռեսուրսներով ապահովվածության և մեկ բնակչի հաշվով 

ստեղծված արդյունքի ցուցանիշների, որից հետևում է, որ անհավասարաչափու- 

թյուններ առկա են նաև ռեսուրսներ-ստեղծված արդյունք համապատասխա- 

նությունների միջև։ 

Արտադրական ռեսուրսների արդյունավետ օգտագործման խնդրի 

գոյության հիմնավորումը, հետազոտումը և հաթահարման տարբերակների 

մշակումն ու իրականացումը պահանջում են այդ ռեսուրսների արդյունավետության 

գնահատում։ 

 
Սոցիալ-տնտեսական  համակարգի  (ինչպիսին  են  նաև  տարածքային 

միավորները)  ընդգրկումով  ռեսուրսների  արդյունավետության  գնահատման 

հարցերը   դասվում   են   տնտեսագիտության   բարդ   խնդիրների   շարքին   և 

գործնականում դրանք գնահատելու համար միանշանակ ընդունված 

մեթոդաբանություններ  չկան։  Խնդրի  բարդությունները  պայմանավորված  են 

տարաբնույթ ռեսուրսների և բազմաբաղադրիչ արդյունքի չափման, գնահատման և 

ամփոփ ցուցանիշներ ձևավորելու հնարավորությունների սահմանափակությամբ։ 

Ծախսերի և արդյունքի ամփոփ ցուցանիշներ ձևավորելու բարդություններից կարելի 

է խուսափել` բացարձակ արդյունավետության գնահատումը փոխարինելով ՀՀ  

մարզերի ռեսուրսների համեմատական արդյունավետությունը գնահատելու 

խնդրով։ Վերջին շրջանում համեմատական արդյունավետություն գնահատելու 

նպատակով լայն կիրառություն է գտել «պարփակող թաղանթի վերլուծության 

մեթոդը» (DEA)7: Այս մեթոդը թույլ է տալիս ստեղծված արդյունքի և օգտագործվող 

ռեսուրսների առումով համասեռ (նույն տեսակի և համեմատելի մուտքային և 

ելքային  բնութագրերի)  համակարգերի  համար  գնահատել  համեմատական 

արդյունավետությունը, դրանցում իրականացվող գործընթացները դիտարկելով 

որպես «սև արկղ»: 

Իհարկե, համեմատական արդյունավետության գնահատականները չեն 

կարող փոխարինել բացարձակ արդյունավետության ցուցանիշին, քանի որ դրանք 

ընդամենը համեմատում են օբյեկտները միմյանց հետ ռեսուրների արդյունավետ 

օգտագործման  տեսանկյունից։ 

Այս մեթոդը օգտակար կիրառություն կարող է ունենալ ՀՀ մարզերի 

տնտեսական գործունեության համեմատական արդյունավետությունը գնահատելու 

նպատակով: Այն թույլ կտա առանձնացնել «խոցելի» մարզերը, որոնցում 

տնտեսական ռեսուրսների արդյունավետությունը համեմատաբար ցածր է: 

DEA մեթոդը թույլ է տալիս կառուցել համեմատական արդյունավետ 

եզրագիծ և օբյեկտները գնահատել այդ եզրագծի հետ համեմատության միջոցով: 

DEA մեթոդը մեր կողմից կիրառվել է հետևյալ տրամաբանությամբ 

 որպես օբյեկտներ դիտարկվել են ՀՀ բոլոր մարզերը (j = 1÷10) 

 հաշվի առնելով, որ մարզային կտրվածքով ՀՆԱ չի հաշվարկվում, 

որպես յուրաքանչյուր մարզի տնտեսական գործունեության ամփոփ 

ցուցանիշ ընտրվել է արդյունաբերության, գյուղատնտեսության, 

շինարարության և ծառայությունների ու մանրածախ առևտրի 

ոլորտներում ստեղծված համախառն արդյունքների գումարը տվյալ 

տարվա գներով: Իհարկե այդ ցուցանիշը չի փոխարինում ՀՆԱ-ին, 

այն մի կողմից չի ներառում տնտեսական գործունեության բոլոր 

ոլորտները, իսկ մյուս կողմից ներառված ճյուղերի համախառն 

արդյունքները պարունակում են կրկնահաշվարկ: Սակայն, քանի որ 

որպես տնտեսական գործունեության արդյունք այն դիտարկվում է 

բոլոր մարզերի համար, համեմատական արդյունավետություն 

գնահատման նպատակով այն կիրառելի է, 

 որպես տնտեսական  ռեսուրսներ դիտարկվել են մարզերի 

աշխատանքային, հողային և ընդերքի ռեսուրսները, 

ըստ մարզերի աշխատանքային և ընդերքի ռեսուրսները ներկայացնող 

ցուցանիշները համեմատելի են իսկ գյուղատնտեսական նշանակության հողերը 

համադրելի դարձնելու նպատակով նորմավորվել են` օգտագարծելով մեր կողմից 

առաջարկված (1) և (2) բանաձևերը: 

DEA մեթոդի կիրառումով ՀՀ մարզերի ռեսուրսների օգտագործման 

համեմատական արդյունավետության եզրագիծը ներկայացված է գծապատկեր 2 - 

ում։ 

Գծապատկեր 2. ՀՀ մարզերի տնտեսական ռեսուրսների օգտագործման 

արդյունավետության  եզրագիծը 

 

 

 

 

 
 

7 Մեթոդին մանրամասն կարելի է ծանոթանալ “Entani, T., Maeda, Y. (2002). “Dual 

Models of Interval DEA and Its Extension to Interval Data”. European J. Oper. Res. 136: 32-

45” հոդվածում: 

Ստացված արդյունքները թույլ են տալիս կատարել հետևյալ 

եզրահանգումները. 

 դիտարկված տնտեսական ռեսուրսները առավել ոչ արդյունավետ են 

օգտագործում հետևյալ մարզերը` Լոռի (0.503), Շիրակ (0.645), 

Գեղարքունիք (0.942) և Կոտայք (0.979): Իհարկե, դրանից չի 

հետևում, որ մյուս մարզերում ռեսուրսներն օգտագործվում են 

բացարձակ արդյունավետ, խոսքը վերաբերում է միայն 

համեմատական  արդյունավետությանը, 

 տարածաշրջանային քաղաքականության շրջանակներում 

տնտեսական ռեսուրսների արդյունավետ օգտագործմանն ուղղված 

ծրագրերը առավել կարևոր նշանակություն ունեն վերոնշյալ 

մարզերում, քանի որ այդ մարզերը առանձնանում են նաև 1 բնակչի 

հաշվով ստեղծված արդյունքի ցածր ցուցանիշներով ևս։ 

Գյուղատնտեսական նշանակության հողային ռեսուրսների արդյունավետ 

օգտագործումը ոչ միայն ՀՀ-ում գյուղատնտեսության զարգացման կարևոր գործոն է, 

այլ նաև այն պետք է դիտել որպես տնտեսության զարգացման ներկա փուլի 

արդիական խդիրներից մեկի` տարածքային զարգացման 

անհավասարաչափությունների մեղմացման կարևոր ուղղություն: 

Այդ արժեքավոր սահմանափակ ռեսուրսը հանրապետությունում 

օգտագործվում է ոչ արդյունավետ, ինչի մասին վկայում է այն, որ 

գյուղատնտեսական նշանակության հողային ռեսուրսների զգալի հատվածը 

(միջինում 350 հազ. հա) հողի սեփականաշնորհման գործընթացից հետո ընկած 

ժամանակահատվածում նպատակային չի օգտագործվում կամ ընդհանրապես 

դուրս է մնացել շրջանառությունից։ 

Շուկայական տնտեսության պայմաններում այդպիսի սահմանափակ և 

չփոխարինվող ռեսուրսի չօգտագործման պատճառները կարող են լինել օբյեկտիվ 

և սուբյեկտիվ տարբեր հիմնախնդիրներ և դրանք, եթե խոսքը վերաբերվում է 

հողային ռեսուրսների արդյունավետ օգտագործմանն ուղղված տնտեսական 

քաղաքականության հասցեականության ապահովմանը, առնվազն մարզային 

կտրվածքով որոշակիացման կարիք ունեն: 

Ատենախոսությունում կատարվել է այդ հիմնախնդիրների վերլուծություն ՀՀ 

Տարածքային կառավարման և զարգացման նախարարության տրամադրության 

տակ գտնվող «Համայնքների սոցիալ-տնտեսական իրավիճակը» ներկայացնող 

փորձագիտական հարցման մեթոդով ձևավորված տեղեկատվական բազաի հիման 

վրա, որում ընդգրկված են բոլոր գյուղական համայնքները։ Նշված տեղե- 

կատվական բազայում փորձագիտորեն գնահատելու համար առանձնացվել են 

գյուղատնտեսական նշանակության հողերի մշակմանը խոչընդոտող հետևյալ 

հիմնախնդիրները  (պատճառները). 

 ականապատված,  բռնազավթված, 

 աղակալված/ճահճակալված  և/կամ  դեգրադացված, 

 ոչ եկամտաբեր, 

 բնակավայրից հեռու հողեր, 

 չոռոգվող կամ ոչ բավարար ոռոգվող, 

 սեփականատերը բացակա է, 

 սեփականատերը նյութական միջոցներ չունի, 

 սեփականատերը ֆիզիկապես անկարող է մշակել, 

 այլ պատճառներ: 

Գյուղատնտեսական նշանակության հողային ռեսուրսների չօգտագործվող 

տարածքների և չօգտագործման պատճառների համայնքների ղեկավարների 

կողմից տրված փորձագիտական գնահատականների մեր կողմից կատարված 

վերլուծության ամփոփ արդյունքները ներկայացված է Աղյուսակ 2-ում: 

 

Աղյուսակ 2 

Գյուղատնտեսական նշանակության չօգտագործվող հողատարածքները և 

չմշակման պատճառները (2014թ.) 

 

Չմշակման  պատճառները հա % 

Ականապատված,  բռնազավթված 24,933.32 5.5 

Աղակալված/ճահճակալված  և/կամ  դեգրադացված 4,986.66 1.1 

Ոչ եկամտաբեր 127,839.95 28.2 

Բնակավայրից հեռու հողեր 36,266.65 8.0 

Չոռոգվող կամ ոչ բավարար ոռոգվող 67,999.97 15.0 

Սեփականատերը բացակա է 49,866.65 11.0 

Սեփականատերը նյութական միջոցներ չունի 109,706.62 24.2 

Սեփականատերը ֆիզիկապես անկարող է մշակել 22,666.66 5.0 

Այլ 9,066.66 2.0 

Ընդամենը 453,333.16 100 

 

Ինչպես երևում է Աղյուսակ 2-ից, հանրապետություն գյուղատնտեսական 

նշանակության հողերի ոչ նպատակային օգտագործման և/կամ չօգտագործման 

պատճառներից առավել կարևորվել են հողերի ոչ եկամտաբեր լինելը (28.2%), 

սեփականատիրով նյութական միջոցներ չունենալը (24.2%): Երրորդ կարևոր 

պատճառը ոռոգման հիմնախնդիրն է (15.0%): 

Ըստ ուսումնասիրվող գործոնների հողերի չմշակման պատճառներից 

հիմնականում ոչ եկամտաբեր լինելը կարևորվել է Շիրակի մարզում, որտեղ ըստ 

փորձագետների գնահատականների չմշակվող հողերի մոտ 93%-ի պատճառն է: 

Լոռու մարզում այդ հիմնախնդրի պատճառով չեն մշակվում մարզի 

չմշակվող հողատարածքների 65.7%-ը: 

Արագածոտնի մարզում հողերի չմշակման հիմնախնդրի ձևավորման 

պատճառներից առավել կարևորվում են սեփականատիրոջ սեփական միջոցներ 

չունենալը (30.1%), հողերի ոչ եկամտաբեր լինելը (21.1%), իսկ սեփականատիրոջ 

բացակա լինելու պատճառով չի մշակվում չմշակվող հողերի 15.6%-ը: 

Արարատի և Արմավիրի մարզերում հիմնականում երկու հիմնախնդիր է 

կարևորվում` ոչ եկամտաբեր լինելը (համապատասխանաբար 27.94% և 27.18%) և 

ոռոգման անմատչելիությունը (համապատասխանաբար 20.2% և 21.87%): 

Գեղարքունիքի մարզում լուրջ հիմնախնդիր է սեփականատիրոջ 

բացակայությունը (12.9%), սեփականատիրոջ միջոցներ չունենալը (13.6%), հողերի 

բնակավայրից ունեցած հեռավորությունը (19.0%) և դարձյալ ոչ եկամտաբեր լինելը 

(17.0%): 

Սյունիքի մարզում կարևորվում է սեփականատիրոջ նյութական միջոցներ 

չունենալը (12.0%), սեփականատիրոջ բացակայությունը (11.2%) և բնակավայրից 

հողերի ունեցած հեռավորությունը (12.0%): 

Վայոց ձորի մարզում առանձնացված գրեթե բոլոր հիմնախնդիրները 

որոշակի մասնաբաժին ունեն հողերի չմշակման պատճառների շարքում: 

Տավուշի մարզում հողերի չմշակման հիմնական պատճառը 

ականապատված և բռնազավթված լինելն է (37.15%) և սեփականատիրոջ 

բացակայությունը  (16.2%): 

Հանրապետության գյուղատնտեսական նշանակության հողերի որոշակի 

հատվածի չմշակման հիմնախնդրի պատճառների վերլուծությունը թույլ է տալիս 

կատարել հետևյալ եզրակացությունները. 

 գյուղատնտեսական նշանակության հողերի չմշակվող հատվածի 

մարզային տեղաբաշխումն անհավարաչափ է, և չմշակվող 

հողատարածքներում մեծ մասնաբաժին ունի Արագածոտնի մարզը 

(21.7%), 

 գյուղատնտեսական նշանակության հողատարածքների չմշակման 

հիմնախնդրի պատճառներն ըստ մարզերի դիֆերենցված են, ուստի 

այս հիմնախնդրի հաղթահարմանը նպատակաուղղված տնտեսական 

քաղաքականությունն ու այն իրողություն դարձնելու միջոցառումներն ու 

գործիքները ևս պետք է տարբերակվեն, 

 վերլուծվող հիմնախնդրի առաջացման պատճառներից առավել 

կարևորվում է հողերի մշակումից ստացվող եկամտի ցածր մակարդակը 

(ոչ եկամտաբեր լինելը), ինչը հուշում է, որ շուկայական տնտեսության 

պայմաններում այդ հիմնապնդիրը չի կարելի համարել 

ինքնակարգավորվող, և պետության միջամտությունն 

անհրաժեշտություն է, 

 գյուղատնտեսական նշանակության հողերի որոշակի հատվածը 

չմշակելու հիմնախնդրի ձևավորման կարևոր պատճառը (գործոնը) 

սեփականատիրոջ նյութական միջոցների ոչ բավարար լինելն է, որի 

մեղմացման ուղղությամբ հանրապետությունում իրականացվել են 

որոշակի ծրագրեր, օրինակ՝ այդ նպատակին է ծառայել նաև 

գյուղացիական տնտեսություններին արտոնյալ վարկերի տրամադրումը։ 

Սակայն դիտարկված 2006-2014 թվականներին այս հիմնախնդիրը 

հիմնականում աճի միտում է ցուցաբերել այն մարզերում, որտեղ այդ 

վարկերի տեսակարար կշիռն ամենաբարձրն է։ Այս ծրագրի 

իրականացման արդյունքում ձևավորվել էր մեծ թվով ժամկետանց 

վարկեր, 



20  

 գյուղատնտեսական նշանակության հողերի որոշակի հատվածի 

չմշակման հիմնախնդրի պատճառներից է ոռոգման ջրի 

անմատչելիությունը, սակայն այս հիմնախնդիրը նվազման միտում է 

ցուցաբերում, ինչը պետք է վերագրել ՀՀ կառավարության և տարբեր 

միջազգային կառույցների կողմից այդ ոլորտում իրականացվող 

ծրագրերին: 

Ատենախոսության երրորդ՝ «ՀՀ մարզերի արտադրական ռեսուրսների 

օգտագործման արդյունավետության բարձրացման հիմնական ուղղություննը» 

գլխում հիմնավորվում է, որ արտադրական ռեսուրսների արդյունավետության 

բարձրացումը ՀՀ-ում շուկայական տնտեսության պայմաններում ևս պետական 

կարգավորման խնդիր է և տարածաշրջանային քաղաքականության կարևոր 

բաղադրիչ։ Որպես կարգավորման ուղղություն առաջարկվում է և հիմնավորվում 

նպատակային ծրագրերի իրականացումը։ 

Տարածաշրջանային քաղաքականության խնդիրների և դրանց լուծման 

մոտեցումների շարքը հստակեցնելու նպատակով տարածքային միավորները (մեր 

պարագայում մարզերը) դիտարկենք որպես սոցիալ-տնտեսական համակարգ՝ 

նպատակաուղղված զարգացմանն ու գոյացատևմանը և այն կառուցվածքավորենք 

ըստ դրանցում ներառված ոլորտների և գործունեության ուղղությունների։ 

Տարածքային միավորների համակարգում որպես ոլորտներ պետք է 

տարանջանտել սոցիալական, տնտեսական, ու բնական միջավայրի (բնության) 

ոլորտները, որոնք պայմանավորում են այդ համակարգի  գոյատևումն ու 

զարգացումը։ 

Ելնելով դրանից կարելի է առանձնացնել տարածաշրջանային 

քաղաքականության երեք բաղադրիչներ՝ սոցիալական, տնտեսական և 

բնապահպանաական  (կենսամիջավայրի  պահպանման)։ 

Թվարկված յուրաքանչյուր ոլորտում կարելի է առանձնացնել գոյատևման և 

զարգացման համար անհրաժեշտ հետևյալ բաղադրիչները՝ ռեսուրսային (որը 

ներառում է նաև աշխատանքային և ֆինանսական ռեսուրսները), 

կազմակերպական՝  կառավարման  համակարգը։ 

Այսպիսով՝ երկրի տարածաշրջանային քաղաքականության խնդիրների 

շարքում ռեսուրսների արդյունավետ օգտագործումը կարևորվում է երկու 

տեսանկյունից։ Նախ, այն պետք է դիտարկել որպես տարածաշրջանային 

քաղաքականության առանձնացված բաղադրիչների նպատակների 

իրականացման միջոց։ Մյուս կողմից, երկրի տնտեսական բնական ռեսուրսներն 

ունեն տարածաշրջանային բաշխում և այդ ռեսուրսների պահպանման և 

արդյունավետ օգտագործման խնդիրը դառնում է տարածքային կառավարման 

կարևոր       գործառույթ       և       տարածաշրջանային       քաղաքականության 

«կենսամիջավայրի պահպանության» բաղադրիչի նպատակ։ 

Վերը ներկայացված դատողությունները թույլ են տալիս եզրակացնել, որ 

ըստ տարածքային միավորների տնտեսական ռեսուրսների արդյունավետ 

օգտագործումը պետք է համարել տարածաշրջանային քաղաքականության 

առանցքային խնդիր։ 

Այս խնդիրը բարդանում է նրանով, որ այդ ռեսուրսների կառավարման 

գործառույթը վերապահված է տարբեր գերատեսչությունների, և առաջանում է 

ռեսուրսների արդյունավետ օգտագործմանն ուղղված ծրագրի 

փոխհամաձայնեցման  խնդիր։ 

Կարծում ենք, տարածաշրջանային և ոլորտային քաղաքականությունների 

փոխհամաձայնեցումը պետք է կատարել կոնկրետ իրավիճակից և լուծվող 

խնդիրների առանձնահատկություններից ելնելով՝ իրավիճակները 

առանձնացնելով  հետևյալ  տրամաբանությամբ. 

 տնտեսության զարգացման տվյալ փուլում առաջնային նշանակություն է 

ստացել տարածաշրջանային սոցիալ-տնտեսական մակարդակների մեծ 

շեղումների մեղմացումը, կարևորվում է տարածքային միավորների 

(միավորի) բնակչության կենսամակարդակի և կյանքի պայմանների 

բարձրացման խնդիրը, 

 տարածքային միավորներն ունեն ոչ արդյունավետ օգտագործվող 

տնտեսական ռեսուրսներ, որոնց արդյունավետության բարձրացումը 

կարևորվում է երկրի, տարածքային միավորների և այդ ռեսուրսն 

օգտագործող տնտեսական ոլորտի (ոլորտների) համար, 

 երկրի տարածքային միավորները համաչափ զարգացած են, 

տարածաշրջանային խնդիրներն ընթացիկ են և մտահոգության տեղիք չեն 

տալիս, 

 երկիրն ունի դեպրեսիվ վիճակում հայտնված տարածքային միավորներ, 

որի տնտեսական ռեսուրսերն աստիճանաբար դեգրադացիայի են 

ենթարկվում։ 

Ներկայացված իրավիճակներում տարածաշրջանային և ոլորտային 

քաղաքականությունների փոխհամաձայնեցման սխեմաները տարբեր կլինեն։ 

Առաջին իրավիճակում կարևորվում են տարածաշրջանային 

քաղաքականության շրջանակներում լուծվող խնդրները, և բնականաբար, դրա 

հետ կապված ռեսուրսների օգտագործման արդյունավետության բարձրացումը այդ 

քաղաքականության կողմից առաջադրված  խնդիրների  լուծման լավագույն 

տարբերակն է։ 

Վերը ներկայացված դատողությունները հուշում են այն խնդիրներն ու 

միջոցառումները, որոնք պետք է նախորդեն տարածաշրջանային 

քաղաքականության մշակմանն ու ոլորտային քաղաքականությունների հետ 

փոխհամաձայնեցմանը։ 

Այդ խնդիրների շարքին պետք է դասել հետևյալները. 

 տարածքային միավորների սոցիալ-տնտեսական իրավիճակի 

համեմատական դինամիկ վերլուծություն և դրանցում առկա 

հիմնախնդիրների  բացահայտում, 

 տարածքային միավորներում առկա տնտեսական ռեսուրսների 

գնահատում, արդյունավետ օգտագործման ուղղությունների մշակում, 

ռեսուրսների օգտագործման այլընտրանքային տարբերակներից 

արդյունավետ տարբերակի ընտրություն, 

 խնդրահարույց տարածքային միավորների առանձնացում և դրանց 

տիպաբանություն՝ առանձնացնելով տարածքային միավորների այն 

տիպատեսակնեը, որոնք ունեն ռեսուրսային ներուժ և դրան ոչ 

համապատասխան զարգացման մակարդակ, 

 առանձնացված տարածքային միավորներում առկա հիմնախնդիրների 

հաղթահարման տարբերակների քննարկում համապատասխան 

ոլորտային գերատեսչությունների հետ, ոլորտային և 

տարածքաշրջանային  քաղաքականությունների  փոխհամաձայնեցում։ 

Թվարկված խնդիրները, որոնցից յուրաքանչյուրն առանձին 

մանրամասնեցման, մեթոդական ապահովվածության, բազմակողմ քննարկման 

կարիք ունի, կարող են հիմք դառնալ տարածաշրջանային քաղաքականության 

մշակման և տարածքային կառավարման արդյունավետության բարձրացման 

համար։ 

ՀՀ-ում տարածաշրջանային զարգացման անհավասարաչափությունների 

մեղմացմանը նպատակաուղղված արտադրական ռեսուրսների օգտագործման 

արդյունավետության բարձրացման միջոցով տարածաշրջանային 

քաղաքականության մշակման և այն իրողություն դարձնելու գործընթացների 

համար նպատակային ծրագրերի ձևավորումն անհրաժեշտություն է, քանի որ. 

 տարածքային միավորները սոցիալ-տնտեսական բարդ համակարգեր են, 

որոնք ներառում են հիմնականում երեք խոշոր ենթահամակարգեր՝ 

սոցիալական, տնտեսական, բնապահպանական և որոնց 

գործունեությունը ապահովող ենթահամակարգերն են՝ ռեսուրսայինը և 

կազմակերպչականը  (կառավարմանը), 

 թվարկված ենթահամակարգերից որևէ մեկում փոփոխությունը չի կարող 

իր ազդեցությունը չունենալ մյուսների վրա, ուստի՝ այս համակարգում 

առաջադրված խնդիրները և լուծման տարբերակները պետք է դիտարկվեն 

համակարգային մոտեցումով, որը ծրագրանպատակային մեթոդի հիմքն է 

կազմում, 

 տարածքային միավորների զարգացմանը խոչընդոտող հիմնախնդիրներն 

իրենց բնույթով անպիսին են, որ դրանց հաղթահարումը չի կարելի 

վերագրել միայն տարածքային հարցերով զբաղվող 

գերատեսչություններին։ Դրանք նաև ոլորտային են։ Այս մեթոդի 

կիրառման պարագայում այն դառնում է նպատակային ծրագրերն 

իրականացնող մարմնի գործառույթ և տարբեր ոլորտների ու 

տարածաշրջանային քաղաքականության փոխհամաձայնեցման խնդիր չի 

առաջանում, 

 այս մեթոդի առավելություններից է նաև այն, որ նա անմիջականորեն է 

ազդում կարգավորվող օբյեկտի վրա, 

 մեթոդը թույլ կտա մեկ միասնական նպատակի (ռեսուրսների 

արդյունավետ օգտագործման ճանապարհով տարածքային միավորների 

անհավասարաչափությունների մեղմացում) շուրջ համախմբել բոլոր 

ենթանպատակաները և միասնական գնահատել այդ հիմնախնդրի 

հաղթահարման անհրաժեշտ միջոցները, 

 ծրագրանպատակային մեթոդները ապահովում են ռեսուրսների 

կենտրոնացվածություն մեկ նպատակի իրականացման շուրջ և 

ապահովում դրանց արդյունավետ օգտագործումը, 

 նպատակային ծրագրերը կառավարության կողմից արժանանում են 

հավանության և ստանում օրենքի ուժ, դրանով իսկ մեծացնելով դրանց 

իրականացման  հավանականությունը։ 

Աշխատանքի եզրակացություններ և առաջարկություններ բաժնում 

ներկայացվել են հետազոտության ընթացքում ստացված արդյունքների հիման վրա 

РЕЗЮМЕ 

 

 

Кандидатская диссертация посвящена совместному исследованию двух 

важных проблем на современном этапе экономики РА – вопросам смягчения 

диспропорций территориального социально-экономического развития и 

эффективного использования производственных ресурсов территориальных 

единиц, рассматривая преодоление второй проблемы как основу для решения 

первой. 

В диссертации обсуждены и даны решения следующх задач: 

 изучены теоретические основы формирования диспропорций 

между уровнями развития территориальных единиц страны, и 

обосновывается, что преодоление этого явления, в случае РА, 

является задачей и главной целью региональной политики, 

 с целью оценки степени глубины диспропорций между уровнями 

экономического развития марзов РА и разработки путей их 

преодоления, проведен сравнительный динамический анализ 

экономического развития этих территориальных единиц и 

результаты сопоставлены с ресурсообеспеченностю марзов, 

 рассматривая задачу эффективного использования 

производственных ресурсов как важную составляющую 

рассматриваемых проблем, предложен подход и методология 

формирования рейтинговых оценок ресурсообеспеченности марзов, 

методика применена с целью формирования рейтинговых оценок 

марзов РА, с учетом трех основых ресурсов – природных, трудовых 

и земельных ресурсов сельскохозвйственного назначения, 

 обоснована необходимость оценки сравнительной эффективности 

использования ресурсов марзов, реализация которой проведена 

методом DEA, 

 рассматривая развитие сельского хозяйства B A как основное 

направление развития экономики в целом, так и средство смягчения 

диспропорций территориального экономического развития, в 

работе проведен анализ причин неэффективного использования 

(необработки) земельных ресурсов сельскохозяйственного 

назначения, на основе полученных результатов предложено и 

обоснована необходимость дифферинцированного 

государственного вмешательства, для осуществления этой цели 

предложена идея регионирования общин, и дан алгоритм ее 

реализации, 

 обосновано, что характер  сложности поставленных задач  и их 

взаимозависимости таков, что преодоление этих двух проблем 

возможно лишь программноцелевым методом, предложена 

структура целевой программы эффективного использования 

земельных ресурсов сельскохозяйственного назначения в 

республике. 

 

По теме диссертации опубликовано 4 научных статей. 

SUMMARY 

 
The dissertation is devoted to joint study of two important issues at the current 

stage of economy of RA: mitigation of regional disparities in social-economic 

development and efficient use of production resources available in territorial units, 

considering the overcoming of the second issue as a basis for solving the first one. 

The following problems were discussed and solutions were proposed in the 

dissertation. 

 Theoretical bases of formation of disparities in development levels of 

territorial units of RA are studied, and it is proved, that in the case of RA, the 

overcoming of the phenomenon is the problem and main goal of the 

regional policy. 

 To assess the depth of disparities in economic development levels of 

territorial units of RA and to develop approaches of overcoming these 

disparities, a comparative dynamic analysis of economic development of 

marzes is performed, and the results are compared to the resource 

availability levels of marzes. 

 Considering the problem of assessment of efficiency of production 

resources as a key component of the researched issue, the idea and 

methodology of formation of rankings of resource availability in marzes is 

proposed, and it is applied to form the rankings of RA marzes with the 

inclusion of three main resources available: mineral resources, labour 

resources and agricultural land resources. 

 The necessity of evaluation of comparative effectiveness of resource usage by marzes is 

substantiated, the realization of which is performed using the DEA method. 

 Considering the development of agriculture as the main direction of 

development of the economy, as well as a means of mitigation of regional disparities 

in development, an analysis reasons for non-productive (not using a particular 

sector) use of agricultural lands in RA is performed in the dissertation, and based of 

obtained results the need for differentiated state intervention is substantiated. The 

idea and realisation algorithm of territorial units’ regionalisation based on reasons 

of formation of the problem discussed is proposed. 

 It is substantiated, that the complexity and the nature of the interconnection 

between the problems proposed is such, that these problems can be solved only 

through targeted program approaches. The structure of the target program aimed at 

efficient use of agricultural land resoucreces is proposed. 

 

4 scientific articles are published on the subject of the dissertation. 

